“TBC Bank” ATBning 2026-yil 4-avgustdan 31-avgustgacha bo‘lgan davrda
Shartnoma tuzgan mijozlar uchun “TBC Osmon Mastercard” kredit kartasi orqali

2026-yil oxirigacha amalga oshirilgan xaridlarga 0% stavkali aksiyasini o‘tkazish
QOIDALARI

1. Umumiy qoidalar
1.1.  Mazkur aksiya o‘tkazish qoidalari (keyingi o‘rinlarda — “Qoidalar”) aksiyada ishtirok etishning
barcha muhim shartlarini o‘z ichiga olgan bo‘lib, O‘zbekiston Respublikasi qonunchiligiga muvofiq
Tashkilotchining ushbu Qoidalar talablariga javob beradigan shaxslar uchun ommaviy oferta hisoblanadi.
1.2.  Mazkur Qoidalar “2026-yil 4-avgustdan 31-avgustgacha bo‘lgan davrda rasmiylashtirilgan TBC
Osmon Mastercard kredit kartasi (keyingi o‘rinlarda — “Karta”) bo‘yicha yil oxirigacha amalga oshirilgan
xaridlarga 0% stavkali” aksiyasini (keyingi o‘rinlarda — “Aksiya”) tashkil etish va o‘tkazish tartibini
belgilaydi.
1.3.  Aksiya tashkilotchisi — “TBC Bank™ ATB, yuridik manzili: 100000, Toshkent shahri, Yunusobod
tumani, Buyuk Turon MFY, Abdulla Qodiriy ko‘chasi, 1-uy, keyingi o‘rinlarda “Tashkilotchi” deb
ataladi.
1.4. Aksiya yangi mijozlarni jalb qilish va Kartadan foydalanishni rag‘batlantirish maqgsadida
o‘tkazilmoqda.
1.5.  Shaxsning ushbu Qoidalarda nazarda tutilgan Aksiya shartlarini bajarishi mazkur ommaviy
ofertaning to‘liq va so‘zsiz qabul qilinishi hisoblanadi hamda ushbu Qoidalarga roziligini bildiradi.
2. Aksiyaning o‘tkazish davri
2.1.  Aksiyani o‘tkazish davri: 2026-yil 4-avgust soat 00:00 dan 2026-yil 31-dekabr soat 23:59 gacha
(shu kun ham kiradi), O‘zbekiston Respublikasi vaqti bilan.
2.2.  Aksiyada ishtirok etish uchun Karta bo‘yicha kredit limitini taqdim etish to‘g‘risida shartnoma
tuzish davri: 2026-yil 4-avgust soat 00:00 dan 2026-yil 31-avgust soat 23:59 gacha (shu kun ham kiradi)
O‘zbekiston Respublikasi vaqti bilan.
3. Aksiya ishtirokchilari
3.1.  Ushbu Qoidalarning 2.2-bandida belgilangan davrda Tashkilotchi bilan Karta bo‘yicha kredit
limitini taqdim etish to‘g‘risida shartnoma (bundan keyin — “Shartnoma”) tuzgan va Karta saqlovchilari
hisoblangan muomalaga layoqatli jismoniy shaxslar (bundan keyin — “Ishtirokchi” yoki “Mijoz”) Aksiya
ishtirokchilari hisoblanadi.
3.2.  Agar Tashkilotchi tomonidan alohida boshqa tartib belgilanmasa, Aksiyada ishtirok etish uchun
mazkur Qoidalarda belgilangan shartlarni bajarishning o°zi kifoyadir.
4. Aksiya shartlari
4.1.  Aksiya ushbu Qoidalarda ko‘rsatilgan imtiyozlarning taqdim etilishini nazarda tutadi va 2026-yil
4-avgustdan 31-dekabrgacha (shu kuni ham) bo‘lgan davrda Karta yordamida xaridlarni amalga oshirgan
Ishtirokchilarga nisbatan qo‘llaniladi.
4.2.  Mazkur Qoidalarda nazarda tutilgan imtiyozli shartlar faqat Tashkilotchining ushbu Qoidalarning
2.2-bandida belgilangan davrda Karta bo‘yicha kredit limitini taqdim etish to‘g‘risida shartnoma (bundan
keyin — “Shartnoma”) tuzgan va 2026-yil 4-avgustdan 2026-yil 31-dekabrgacha (shu kun ham kiradi)
bo‘lgan davrda xaridlarni amalga oshirgan mijozlariga nisbatan qo‘llaniladi.
4.3.  Aksiyada naqd pul yechib olish, pul o‘tkazmalari va naqd pul yechib olishga tenglashtirilgan
boshqa operatsiyalar ishtirok etmaydi. Kartadan foydalanish tartibini belgilovchi hujjatlar



Tashkilotchining rasmiy veb-saytida quyidagi havola orqali joylashtirilgan:
https://tbcbank.uz/uz/product/credit-card/documents/ (keyingi o‘rinlarda - “Hujjatlar”).

4.4. Aksiya o‘tkaziladigan davrda Ishtirokchilar uchun Karta yordamida amalga oshirilgan xaridlar
bo‘yicha foiz stavkasi yillik 0% miqdorida belgilanadi.

4.5.  2027-yil 1-yanvardan boshlab Aksiya doirasida amalga oshirilgan xaridlar operatsiyalari bo‘yicha
to‘lanmagan qarzdorliklarga Shartnomada belgilangan foiz stavkasi qo‘llaniladi. 2026-yil 31-dekabr
sanasigacha bo‘lgan davr uchun foizlar retrospektiv tartibda hisoblanmaydi.
4.6. Imtiyoz mazkur Qoidalar shartlariga javob beradigan operatsiyalar uchun avtomat tarzda
qo‘llaniladi va Ishtirokchi tomonidan alohida ulanishni talab qilmaydi.
4.7.  Mijoz Shartnoma va Tariflar shartlariga rioya qilishi shart.
4.8.  Agar majburiy minimal to‘lov muddati o‘tkazib yuborilgan bo‘lsa, Aksiya doirasida amalga
oshirilgan xarid operatsiyalari bo‘yicha kredit mablag‘laridan foydalanganlik uchun foiz stavkasi
hisoblanmaydi. Bunda muddati o‘tgan qarzdorlikka Shartnoma va Tariflarda nazarda tutilgan miqdorda
va tartibda oshirilgan foizlar hisoblanadi.
5. Cheklovlar/istisnolar
5.1.  Aksiya mazkur Qoidalarning 4.3-bandida nazarda tutilgan operatsiyalarga qo‘llanilmaydi.
5.2.  Tashkilotchi O‘zbekiston Respublikasi qonunchiligini, mijoz bilan tuzilgan shartnomalarni,
Tashkilotchining ichki qoidalarini yoki ushbu Qoidalarni buzgan holda amalga oshirilgan operatsiyalarga
nisbatan Aksiyaning imtiyozli shartlarini qo‘llamaslikka haq]li.
5.3.  Tashkilotchi ushbu Qoidalarga o‘zgartirishlar kiritish yo‘li bilan xaridlar soni va/yoki xaridlar
umumiy summasiga qo‘shimcha limitlar belgilashga haqli. Bunday cheklovlar tegishli o‘zgartirishlar
kuchga kirguniga qadar Aksiyada ishtirok etish shartlarini bajargan Ishtirokchilarga nisbatan
qo‘llanmaydi.
5.4.  Tashkilotchi insofsiz xatti-harakatlar, texnik manipulyatsiyalar yoki firibgarlik harakatlari
alomatlari aniqlangan, shuningdek, O‘zbekiston Respublikasi qonunchiligini, Shartnomani, ushbu
Qoidalar va Tashkilotchining ichki hujjatlarida nazarda tutilgan talablarni buzgan mijozlarni yoki
operatsiyalarni Aksiyada ishtirok etishdan chetlashtirishga haqli.
6. Ma’lumot taqdim etish tartibi
6.1.  Aksiya, ushbu Qoidalar, shuningdek, Aksiyaning o‘zgartirilishi, to‘xtatib turilishi yoki bekor
qilinishi to‘g‘risidagi ma’lumotlar tbcbank.uz rasmiy veb-saytida, “TBC UZ” mobil ilovasida,
shuningdek, Tashkilotchining xohishiga ko‘ra boshqa usullarda mijozlarga yetkaziladi.
6.2.  Tashkilotchi mijozlarni Aksiya haqida push-bildirishnomalar, SMS-xabarlar, Tashkilotchining
rasmiy kanallarida e’lonlar va boshqa aloqa kanallari orqali qo‘shimcha ravishda xabardor qilish huquqiga
ega.
6.3. Mazkur Qoidalarning amaldagi tahriri Aksiya o‘tkaziladigan butun davr mobaynida ochiq
foydalanishda bo‘ladi.
7. Yakuniy qoidalar
7.1.  Tashkilotchi O‘zbekiston Respublikasining amaldagi qonunchiligi talablariga rioya etgan holda,
masofaviy xizmat ko‘rsatish kanallari orqali xabardor qilish yo‘li bilan ushbu Qoidalarga bir tomonlama
tartibda o‘zgartirish va/yoki qo‘shimchalar kiritishga, shu jumladan Aksiyaga ulanish muddatini
uzaytirishga, shuningdek, Aksiyani o‘tkazishni to‘xtatishga yoki to‘xtatib turishga haqlidir.
7.2.  Agar Tashkilotchining tegishli bildirishnomasida boshqacha tartib nazarda tutilmagan bo‘lsa,
Aksiyaning o‘zgarishi va/yoki to‘xtatilishi e’lon qilingan vaqtdan boshlab kuchga kiradi.


https://tbcbank.uz/uz/product/credit-card/documents/

7.3.  Ushbu Qoidalar bilan tartibga solinmagan barcha masalalarda Tashkilotchi va Ishtirokchilar
O‘zbekiston Respublikasining amaldagi qonunchiligiga, shuningdek, Tashkilotchi va Mijoz o‘rtasida
amal qiluvchi shartnomalar va Tariflar shartlariga amal qiladilar.

7.4.  Mazkur Qoidalarning ayrim bandlari haqiqiy emas deb topilsa, bu holat Qoidalarning qolgan
bandlarini haqiqiy emas deb hisoblashga asos bo‘lmaydi.



